
Xülasə: Bu məqalə ümumtəhsil məktəblərində şagirdlərə və abituriyentlərə kömək 

məqsədilə yazılaraq, əsas qeyri-metallardan olan karbonun tədrisinin hərtərəfli 

izahına həsr edilmişdir. Belə ki, məqalədə karbonun həm bir kimyəvi element, 

həm də onun mövcud ola biləcəyi bəsit maddələr – bütün allotropik 

şəkildəyişmələri, onların  alınması, fiziki  və kimyəvi xassələri sistemli şəkildə, 

müasir təsəvvürlər əsasında şərh olunmuşdur. 

 

Açar sözlər: karbon, almaz,  qrafit,  lonsdeylit,  fülleren,  amorf kömür, allotropik 

şəkildəyişmələr, kimyəvi element, bəsit maddələr, elektron formulu. 

 

 

IV qrupun əsas yarımqrupuna C, Si, Ge, Sn və Pb elementləri daxildir. 

Onların ən yüksək valentliyi eyni olub (IV) qrupun nömrəsinə bərabərdir. C və Si 

qeyri-metal, Ge, Sn və Pb isə metaldır. Qəbul proqramında bu elementlərdən 

yalnız C və Si ətraflı öyrənilir. 

Karbon elementi insanlara hələ qədimdən məlumdur (1775-ci ildə fransız 

alimi Lavuazye kəşf etmişdir). Onun ümumi xarakteristikası aşağıdakı kimidir: 

 

Kimyəvi işarəsi – C; оksidləşmə dərəcələri –  -4-dən, +4-ə qədər;  

valentliyi –  II, III (adi halda) və IV (həyəcanlandıqda);  

Z(C)=6; Ar(C)=12; 12
6C; dövri sistem cədvəlindəki yeri – II D;  

IVA; elektron formulu  - ...2s22p2  - adi halda -;   

... 2s12p3  - həyəcanlandıqda;  

qrafik  elektron formulu: 

 

adi hal                               həyəcanlanmış hal 

Atomunun quruluşu  - 

     və ya       

 

Nisbi elektromənfiliyi  (Polinqə görə) – 2,5 

 

Dövri sitemdə mövqeyi . Karbon elementi II dövrün IVA-yarımqrupunda 

yerləşir. Onun adi halda xarici energetik səviyyəsində 2, həyəcanlandıqda isə 4 

ədəd cütləşməmiş elektronu olur. Karbon bütün üzvi və bir çox qeyri-üzvi 

birləşmələrdə  İV, CO-da isə  III valentlidir (molekulun-dakı kovalent rabitənin 

donor-akseptor mexanizmilə əmələ gəldiyi üçün). 

Karbon birləşmələrdə müxtəlif oksidləşmə dərəcəsi göstərir: -4-dən 0 da 

daxil olmaqla +4-ə kimi (xüsusilə, üzvi birləşmələrdə bu müxtəliflik tez-tez 

müşahidə olunur). Karbon elementinin çox maraqlı özünəməxsus bir xüsusiyyəti 

vardır. Belə ki, çoxlu sayda karbon atomları öz aralarında birləşərək zəncir əmələ 

gətirmək qabiliyyətinə malikdir. Karbon zənciri açıq (alifatik sıra) və ya tsiklik  

(tsiklik sıra) olur. Bunun nəticəsində milyonlarla üzvi maddələr əmələ gələ bilir. 

Bütün üzvi birləşmələrdə karbon atomları IV valentli, həm də hibridləşmiş 

vəziyyətdə olur. 

Təbiətdə tapılması: Karbona təbiətdə həm sərbəst (almaz, qrafit) həm də 

birləşmələr şəklində rast gəlmək olur. Təbiətdə yayılmasına görə o, 11-ci yeri 

tutur və Yer kürəsinin kütləcə 0,3%-ini təşkil edir. Karbon təbiətdə, həm üzvi 

(məslən, neftdə, daş kömürdə, torfda, təbii qazda və s.), həm də qeyri-üzvi 

birləşmələr şəklində mövcuddur. Onun qeyri-üzvi təbii   birləşmələrinə aiddir: 

CaCO3 - əhəngdaşı, mərmər və ya təbaşir; CaCO3∙MgCO3 – dolomit; MgCO3 – 

maqnezit; FeCO3 - siderit və ya dəmir şpatı; CuCO3∙Cu(OH)2 və ya Cu2(OH)2CO3 

– malaxi; CO2 - karbon qazı (atmosferdə və mineral sularda olur). 

 

Alınması. “Karbon”  sözü C elementini ifadə edir. Ona görə  də karbonun 

alınmasından yox, bu  elementin sərbəst şəkildə mövcud ola bildiyi bəsit 

maddələrin alınmasından söhbət gedə bilər. 

Almaz (C) və qrafiti (C) Yer qabığının dərin qatlarından çıxarmaq mümkün 

olduğu halda, onların süni alınma üsulları da mövcuddur. Kömür isə üzvi 

maddələrin oksigensiz şəraitdə təxminən 1000oC-də parçalanmasından alınır (bu 

üsulla oduncaqları torpaqda basdırıb yandırmaqla da onu kömürləşdirmək olur). 

 

Fiziki xassələri. Karbonun, əsasən, 8 allotropik şəkildəyişməsi vardır: 

a) almaz, b) qrafit, c) lonsdeylit, d)  fülleren - С60, e)  fül-leren - C540, f)  fülleren - 

C70, g)  amorf kömür, h)  birtəbəqəli karbon əsaslı nanoboru 

 

Onların bəzi xarakteristikaları aşağıdakı kimidir: 

Almaz – karbon atomları sp3-hibrid vəziyyətdədir və o, atom kristal qəfəsli, 

şəffaf maddə olub, təbii mineralların ən bərkidir. On ballıq sistemə görə almazın 

bərkliyi 10-a bərabərdir. Bərkliyinə görə almazdan şüşə kəsmək, dağ süxurlarını 

qazmaq üçün və s. istifadə olunur. Almazla qrafit arasında şəraitdən asılı olaraq, 

qarşılıqlı keçid mümkündür (bu üsulla süni almaz alınır): 

 

 
 

Qrafit - karbon atomları sp2-hibrid vəziyyətdədir və o, boz rəngli, yumşaq 

bərk maddə olub, zəif metal parıltılıdır. Onun yumşaq bərk maddə olmasına səbəb 

laylı quruluşa malik olmasıdır. Qrafiti kağız üzərinə sürtdükdə bu laylar qoparaq 

kağız üzərində iz qoyur. Buna səbəb laylar arasındakı π-rabitəsinin zəif olmasıdır. 

Qrafit almaza nisbətən kimyəvi aktivdir. 

Füllerenlərdə  - karbon atomları sp2-hibrid vəziyyətdədir və onlar şəffaf 

kristal maddə olub, süni yolla alınmışdır. Onların molekulundakı C atomlarının 

sayından asılı olaraq, müxtəlif növləri mövcuddur. 

Karbonun bu əsas allotropik şəkildəyişmələri ilə yanaşı,  karbin adlı bir 

forması da mövcud-dur. Karbində karbon atomları sp-hibrid vəziyyətdədir və o, 

qara rəngli, kristal tozdur. Onun İki forması vardır: poliin (α-karbin)  - ...-C C-

C C-... və polikumulen (β-karbin)  - ...=C=C=C=C... . 

Karbonun allotropik şəkildəyişmələri çətinəriyən və adi həlledicilərdə həll 

olmayan bərk maddələrdir. Onlardan ən davamlısı qrafit, ən davamsızı isə 

almazdır. Kimyəvi cəhətdən ən aktivi isə amorf kömürdür. 

Karbonun texniki növləri də mövcuddur. Onlar üzvi birləşmələrin yüksək 

temperaturda pirolizindən alınır: kömür - oduncağın pirolizindən alınır; duda (his) 

- təbii qazın pirolizindən alınır; koks - daş kömürün pirolizindən alınır. 

Piroliz - maddənin yüksək temperaturda havasız şəraitdə parçalanmasıdır. 

Ağac kömürü güclü adsorbsiya qabiliyyətinə malikdir və o, təsirsiz qazlar da 

daxil olmaqla bütün qazları adsorb-siya edə bilir (bərk maddələrin səthi tərəfindən 

qazların, buxarların və həll olmuş maddələrin udulmasına adsorbsiya, udulmuş 

maddələrin ayrılmasına isə desorbsiya deyilir). Kömürü qızdırdıqda udulmuş 

maddələrin desorbsiyası baş verir. Ağac kömürünü su buxarı altında qızdırdıqda 

adsorbsiya qabiliyyəti artır. Belə olduqda kömürün məsamələri maddələrdən 

təmizlənir.Təmizlənmiş kömür aktivləşdirilmiş kömür adlanır. Şəkərin, yağların 

və spirtin istehsalı prosesində təmizlənməsində aktivləşdirilmiş kömürdən, ağac 

kömüründən isə əleyhqazlarda zərərli maddələri udmaq üçün istifadə olunur. 

Ağac kömüründən karbolen adlı həblər də hazırlanır. 

 

Kimyəvi xassələri: Karbonun allotropik şəkildəyişmələri adi şəraitdə aktiv 

deyil. Qızdırıl-dıqda isə onlar aktivləşir və bir çox bəsit və mürəkkəb maddələrlə 

reaksiyaya girir. Belə ki, məsələn, koks və ya amorf kömür: 

1. Havada yanır:  

2C + O2  2CO    -  oksigen az,  C + O2  CO2     -   oksigen çox olduqda 

Oksigen çatışmadıqda natamam, artıq olduqda isə tam yanma baş verir. 

2. Cl2, Br2, J2  və təsirsiz qazlar istisna olmaqla, demək olar ki, bütün qeyri-

metallarla reaksiyaya daxil olr. Bu reaksiyaların böyük əksəriyyətində o, 

reduksiyaedici olur. Məsələn: 

C + 2F2  CF4;    C + 2S  CS2;   2C + N2  (CN)2 

H2, Si və metallarla reaksiyada isə oksidləşdirici olur: 

C + 2H2   CH4;      C + Si  SiC 

3. Metallarla reaksiyaya daxil olub, karbidlər əmələ gətirir.  

Məsələn: 

Ca + 2C  CaC2;    4Al + 3C  Al4C3 

Karbidlər hidrolizə uğrayır. Bəzi karbidlərin hidrolizindən və ya turşularla 

reaksiyasından asetilen (onlara asetilenidlər deyilir), bəzilərindən isə metan alınır. 

Məsələn: 

CaC2 + 2H2O → Ca(OH)2 + C2H2↑;  CaC2 + 2HCl → CaCl2 + C2H2↑ 

Al4C3 + 12H2O → 4Al(OH)3 + 3CH4↑;  Al4C3 + 12HCl → 4AlCl3 + 3CH4↑ 

4. Metal oksidləri ilə reaksiyaya girərək, bir çox metalları, xüsusilə, d-

metallarını onların öz oksidlərindən reduksiya edərək çıxarır (bəzi metalların 

sənayedə alınmasında bu üsuldan istifadə edilir). Məsələn: C + CuO  Cu + 

CO↑; C + 2ZnO  2Zn + CO2↑;   

Koks artıq olduqda isə reaksiya belə gedir: C + ZnO  Zn + CO↑. 

Qələvi-torpaq metallarının oksidləri və alüminium oksidlə reaksiyadan isə 

müvafiq karbid alınır.  

Məsələn: 9C + 2Al2O3  Al4C3 + 6CO↑; 3C + CaO  CaC2 + CO↑ 

5. Bəzi qeyri-metal oksidləri ilə reaksiyaya girərək, onları da reduksiya edə 

bilir. Məsələn: 

2C + SiO2  Si + 2CO↑;   C + CO2  2CO 

Silisium-dioksidlə reaksiyada koks çox götürülərsə,  silisium-karbid və ya 

karboround (SiC) əmələ gəlir: 3C + SiO2 SiC + 2CO↑. 

6. Su ilə (közərdilmiş kömür üzərindən su buxarı keçir-dikdə)  reaksiyaya 

daxil olaraq, su qazı və ya sintez qaz (CO və N2 qarışığı) əmələ gətirir:  

C + H2O  CO + H2 

Közərdilmiş kömür üzərindən hava keçirdikdə isə generator qazı (CO və N2 

qarışığı) alınır: 

2C + O2 + 4N2   2CO + 4N2 

7. Qatı nitrat və sulfat turşusu ilə reaksiyaya daxil olur: 

C + 2H2SO4(qatı)  2SO2↑ + CO2↑ +  2H2O;    

C + 4HNO3(qatı)  4NO2↑ + CO2↑ + 2H2O 

 

Tətbiqi. Almaz, əsasən, zinət əşyalarının hazırlanmasında tətbiq edilir 

(cilalanmış almaz brilliyant adlanır). Almaz bərkliyinə görə çox möhkəm 

olduğundan, ondan (süni almazdan) şüşə kəsimində, neft və artezian quyularının 

qazılmasında və s. istifadə olunur. 

Qrafitdən karandaşların içliyinin hazırlanmasında, metalları əritmək üçün 

tigellərin və sünü almazın alınmasında istifadə olunur. 

Ağac kömürü qara barıtın istehsalında tətbiq edilir (ondan, həmçinin,  

adsorbent kimi də istifadə olunur):  

2KNO3 + 3C + S → K2S + 3CO2 + N2 

Daş kömür və  koks kalsium-karbidin, metil spirtinin, sintetik benzin və s. 

kimi üzvi birləşmələrin alınmasındada tətbiq edilir. 

His və ya dudadan şinlərin, ayaqqabı kremlərinin, tuşların və boyaqların və 

s. hazırlanmasında istifadə olunur. Daş kömür, koks və ağac kömüründən 

metallurgiyada reduksiyaedici kimi də istifadə olunur. 

Н.А.Акперов, К.О.Искендерова 

Преподавание тема «Углерод» в средних школах 

 

РЕЗЮМЕ 

 

Эта статья посвящена всестороннему объяснению преподавания углерода, 

основного неметалла, в помощь учащимся и абитуриентам средних школ. Таким 

образом, в статье углерод является одновременно и химическим элементом, и 

простыми веществами, в которых он может существовать - все аллотропные 

превращения, их приобретение, физические и химические свойства объясняются 

систематически, исходя из современных представлений. 

 

 

Ключевые слова: углерод, алмаз, графит, лонсдейлит, фуллерен, аморфный 

углерод, аллотропные видоизменения, химический элемент, 

простые вещества, электронная формула. 

 

 

N.A. Akbarov, K.O.Iskenderova 

Teaching “Carbon” in secondary schools 

 

SUMMARY 

 

This article is devoted to a comprehensive explanation of the teaching of carbon, a 

major non-metal, in writing to assist students and applicants in secondary schools. Thus, 

in the article, both carbon as a chemical element and simple substances in which it can 

exist - all allotropic transformations, their acquisition, and physical and chemical 

properties are explained in a systematic way, based on modern ideas. 

 

 

Key words: carbon, diamond, graphite, lonsdaleite, fullerene, amorphous carbon, 

allotropic transitions, chemical element, simple substances, electronic 

formula. 

 


